
ABSTRACT 

A survey on buterflies at three main vegetation areas which are secondary forest, coastal 

vegetation and beside of road habitat were carried out within Universiti Malaysia Sabah, 

UMS campus, Telu! Sepanggar. The survey started from 19 January until 17 February 

2008. The main onjective for this research was to observe the effect of the infrastructure 

development in UMS on butterflies. Butterfly sampling was carried out for 7 hours 

starting from 9 am to 4 pm. There were 2 sampling for each area and makes 6 times of 

sampling. The sampling was done using aerial net and butterflies were captured 

randomly while it was flight or resting. From this observation, 116 specimen were 

collected successful which included 25 species were consisted 4 family, there are 

Nympahlidae (17 species), Pieridae (5 species), Papilionidae (2 species) and Lycaenidae 

(1 species). These data were compared with the EIA 199511996 data and data from Zaini 

in UMS 200012001. And it discovered that there are few missing species and some new 

species present in UMS campus. This changes in the butterfly fauna maybe due to the 

infrastructure development of the campus. Secondary forest gave the highest total number 

of species while Coastal area gave the highest total number of individuals. 

ABSTRAK 

Satu tinjauan terhadap fauna kupu-kupu telah dijalankan di tiga kawasan vegetasi utama, 

iaitu kawasan hutan sekunder, kawasan pantai dan kawasan tepi jalan raya berturap yang 

terdapat di dalam kawasan kampus Universiti Malaysia Sabah (UMS), Teluk Sepanggar 

dari 19 Januari bingga 17 Februari 2008. Kajian ini dijalankan bertujuan untuk melihat 

kesan pembangunan terhadap kepelbagaian kupu-kupu di persekitaran UMS. Tinjauan 

dilakukan bermula dari jam 9 pagi hingga 4 petang, iaitu selama 7 jam. Tinjauan bagi 

setiap kawasan kajian dilakukan dua kali persampelan, iaitu enam kali persampelan. 

Penangkapan kupu-kupu dilakukan dengan menggunakan jaring dan kupu-kupu 

ditangkap secara rawak sarna ada semasa ia sedang terbang atau berehat. Sebanyak 116 

spesimen telah berjaya dikumpulkan dalam kajian yang mana merangkwni 25 spesies 

yamg terdiri daripada 4 famili, iaitu Nympahlidae (17 spesies), Pieridae (5 spesies), 

Papilionidae (2 spesies) dan Lycaenidae (1 spesies). HasH yang diperolehi ini telah 

dibandingkan dengan hasil yang diperolehi oleh Penilaian Dampak Persekitaran UMS 

1995 dan hasil kajian Zaini di UMS pada tabun 2001. Hasil tersebut menunjukkan 

terdapat spesies yang hilang dan terdapat juga spesies baru yang muncul. Perubahan 

terhadap fauna kupu-kupu mungkin disebabkan oieh pembangunan infrastruktur kampus 

UMS yang semakin pesat pada masa kini. Kawasan hutan menunjukkan jumlah spesies 

yang paling tinggi berbanding kawasan lain manakala kawasan pantai menunjukkan 

kelimpahan individu yang paling tinggi berbanding kawasan lain. 

DAB 1 

PENDAHULUAN 

1.1 Pengenalan 

1.1.1 Latar helakang kajian 

Taburan kupu-kupu bergantung kepada keadaan persekitaran. Ini kerana kupu-kupu 

memerlukan tumbuhan sebagai habitat dan sumber makanan pada peringkat larva dan 

juga dewasa (Kirton & IGew, 1991). Jumlah spesies kupu-kupu yang tinggi 

sifat sensitif kepada kupu-kupu terhadap persekitaran (Che Hanisah, 1998). 

Sensitiviti kupu-kupu pada persekitaran boleh dijadikan sebagai penunjuk. 

pencemaran (bioindicator) yang baik, terutamanya kupu-kupu dari fanti1i Nymphalidae, 

iaitu subfamili Nymphalinae dan Satyrinae. Adalah dikatakan bahawa dengan adanya 

kehadiran kupu-kupu famili ini, status sesebuah hutan boleh dianggarkan sebelwn sesuatu 

kajian dijalankan (Morrison, 1987). Kelimpahan dan kepelbagaian kupu-kupu pada 

kawasan tersebut boIeh menunjukkan samada kawasan tersebut diganggu atau tidak 

(pollard & Goldsmith, 1991). Habitat semulajadi kupu-kupu terganggu akibat 

pembalakan dan permusnahan habitat semulajadi serangga yang bertujuan pertanian dan 

perindustrian akan mengurangkanjumlah populasinya di kawasan tersebut (Kirton et al., 

1990). 

Selain daripada digunakan sebagai penunjuk pencemaran, kupu-kupu juga boleh 

digtmakan sebagai penunjuk biodiversiti yang penting (Sutton & Collins, 1991). Ini dapat 

dilihat dari sifat kupu-kupu yang mempunyai kespesifikan perumah yang tinggi (Ehrlich 

& Raven, 1964). Jwnlah spesies Lepidoptera yang tinggi menggambarkanjumlah spesies 

tumbuhan yang tinggi. Keperluan kupu-kupu terhadap tumbuhan akan menyebabkan 

kehadiran serangga lain seperti Order Hymenoptera berperanan sebagai agen 

pendebungan yang cekap bagi tumbuh-tumbuhan berbunga dan sermgkali ditemui dalam 

julat geografi yang luas (pollard, 1971). Owen (1971) pula menyatakan bahawa kupu­

kupu dan belalang akan muncul bersama untuk menghisap ceeair pada batang tumbuhan 

Heliotropium indicum. Kupu-kupu biro (Lycaenidae) juga boleh menunjukkan kehadiran 

spesifik sejenis spesies semut (Formicidae) pada tumbuhan perumahnya (Lim, 1996). 

Wood dan Samways (1991) menyatakan famili Papilionidae amat sesuai 

digunakan sebagai penunjuk jenis-jenis biotop. Famili Papilionidae bergantung kepada 

tumbuhan dari famili Rutacea sebagai tumbuhan perumahnya. Selain daripada itu, Corbet 

dan Pendlebmy (1992) juga menyatakan larva Ideopsis vulgaris memakan daun 

tumbuhan Piper sp. Sementara larva Elymnias hypermnestra pula memakan daun kelapa, 

Cocos nucifora. Ini membuktikan bahawa serangga Lepidoptera sesuai digunakan sebagai 

penunjuk jenis-jenis biotop (Che Hanisah, 1998). 

Kupu-kupu memainkan peranan yang penting dalam bidang pertanian dalam tiga 

interaksi. PertaIna, kupu-kupu dewasa yang menghinggapi bunga menjadi agen 

pendebungan dalam tumbuhan. Kedua, peranan larva sebagai herbivor yang boleh 

mengurangkan beberapa spesies serangga lain yang juga menghisap tanaman. Ketiga, 

beberapa larva berpotensi baik sebagai penghisap biji benih tumbuhan pertanian dan 

menjadi pemangsa kepada kumbang tumbuhan (Owen, 1971). 

Hasil inventori dan pemonitoran membuktikan bahawa kupu-kupu sangat berguna 

dalam penilaian lanskap teresterial untuk membantu pemulibaraan biologi. Contohnya, 

dalam penilaian habitat dan pengkelasan organisma. Penyelidik-penyelidik di Taman 

Negara United State dan agensi pengurusan di tempat lain juga mengatakan bahawa 

kupu-kupu dan rama-rama mempunyai potensi yang berguna dalam penilaian dan 

pengurusan habitat semulajadi (Simonson et al., 2001). 

Kupu-kupu juga penting sebagai salah satu penarik dalam bidang ekopelancongan. 

Kupu-kupu gemar diperhatikan oleh orang ramai kerana ia mempunyai nilai estetika yang 

tinggi disebabkan corak dan wama yang sangat menw pada bahagian kepaknya. Selain 

itu, kupu-kupu memiliki kelakuan terbang lemah lembut yang ketara dapat mengasyikkan 

manusia cyane-Wright & Ackery, 1984). Morrison (1987) melaporkan, terdapat 38 buah 

Taman Rama-rama yang beroperasi secara komersil di Britain pada tahun 1989. Malah, di 

Malaysia sendiri juga terdapat taman-taman yang popular, iaitu Taman Rama-rama 

Cameron Highlan~ Pahang dan Taman Rama-rama Teluk Bahang, Pulau Pinang. 

Lanjutan daripada pembukaan taman rama-rama, pemuliharaan serangga 

Lepidoptera boleh dilakukan dengan pembiakan secara "captive-breeding" dapat 

dijalankan dengan besar-besaran. Pemuliharaan spesies yang terancam diharap dapat 

mengurangkan minat pengumpul Lepidoptera. Ini kerana, mereka berpeluang melihat 

spesies-spesies ini secara semulajadi. Pemuliharaan spesimen hidup juga dapat membantu 

kajian selanjutnya dalam bidang sistematik dan teknologi DNA (Collins & Thomas, 

1989). 

Dalam koleksi serangga di dunia, kupu-kupu merupakan satu kumpulan serangga 

yang banyak dikumpul serta dijaga dengan baik. Ini membolehkan kajian dilakukan 

terbadapnya terutama dari aspek taksonomi sehingga banyak diketahui mengenai 

kepelbagaiannya (Maryati & Nordin, 1999). 

Pengkaji-pengkaji dari Eropah adalah perintis terhadap kajian kupu-kupu di 

Sabah. Johannes Waterstradti merupakan pengumpul kupu-kupu yang popular menjelang 

abad ke-19. Maruyama & Otsuka (1991), penyelidik-penyelidik dari Jepun telah berjaya 

merekodkan 950 spesies kupu-kupu di Borneo dan 200 spesies daripadanya boleh ditemui 

di sekitar Kota Kinabalu. 

Secara ringkasnya, minat dan tumpuan para penyelidik terhadap kajian kupu-kupu 

terutamanya di negeri Sabah adalah disebabkan negeri ini kaya dengan kawasan hutan 

dan kawasan pergunungan yang mampu menampung kepelbagaian kupu-kupu yang unik. 

Holloway & Robinson (1978) telah merekodkan 30 spesies kupu-kupu di kawasan 

pergunungan Kinabalu (2,300m a.s.l.) dan menjumpai pupa Papilionidae pada paras 

ketinggian 2,6OOm semasa kajiannya di kawasan tersebut. 

1.1.2 Lokasi bjian 

Lokasi kajian adalah bertempat di dalam kawasan kampus Universiti Malaysia Sabah 

c:. 
(VMS) di Teluk Sepanggar, Kota Kinabalu, Sabah yang melibatkan tiga kawasan vegatasi'4 

.. ~ 
:_J~ 

utama, iaitu kawasan hutan sekunder, kawasan pantai dan kawasan tepi jalan rayaa ~ 
~c: >(;') 

berturap. Pemilihan UMS dan kawasan di sekitamya sebagai kajian betepatkan dengan~ ~ 

objektif untuk meJihat kesan pembangunan terbadap kepe\bagaian kupu-kupu di kawasan ~ i 
~ 

tersebut Kawasan ini telah mengalami pembangunan sejak tahun 1995. Pada tahun 1995 ':J: 

hingga 1996 telah dijalankan satu Penilaian Dampak Persekitaran (EIA) untuk memenuhi 

keperluan pembinaan kampuS UMS di Teluk Sepanggar. 

1.1.3 Rasional kajian 

Para penyelidik jarang melakukan kajian terhadap kepelbagaian kupu-kupu di kawasan 

yang telah mengalami pembangunan (Shapiro,1981). Kebanyakan penyeJidik lebih 

menumpukan kajian terhadap organisma yang terdapat di kawasan hutan dan kawasan 

tidak terganggu berbanding dengan kawasan yang telah dibangunkan. Ini mungkin kerana 

hutan tropika mempunyai kepelbagaian yang tinggi (Nor' Aini Dan, 1992). Fatimah et al. 

(1995) telah berjaya mengumpul sebanyak 50 spesies kupu-kupu di kawasan butan 

Taman Bulcit Tawau. Sementara itu, Zaidi & Kayau (1992) telah berjaya mengumpul 

sebanyak 43 spesies dari Sayap9 Kota Belud. Di Sabah sendiri belum ada sebarang kajian 

terhadap fauna kupu-kupu yang dilakukan di kawasan bandar (Benedic~ 1998). 

1.1 Objektif 

Kajian ini dilakukan bertujuan untuk membuat tinjauan tentang kepelbagaian kupu-kupu 

yang terdapat di kawasan kampus UMS. Objektifkajian ini adalah : 

a) Merekodkan kepelbagaian kupu":kupu di kawasan kampus UMS. 

b) Melihat kesan pembangunan terhadap kepelbagaian kupu-kupu di persekitaran 

UMS. 



DAB 2 

ULASAN LITERATUR 

2.1 Pengenalan 

Order Lepidoptera dibahagikan kepada dua kumpulan iaitu Rhopalocera (kupu­

kupu) dan Heterocera (rama-rama). Carl Van Linne atau Linnaeus merupakan orang 

pertama meletakkan serangga ini dalam Order Lepidoptera. Perkataan Lepidoptera 

berasal dari perkataan Gree~ /epis ( sisik) dan pieron ( kepak) yang bermaksud " kepak 

bersisik" (Yong, 1984). Lepidoptera merangkumi 20.4% daripada semua serangga selepas 

Order Coleoptera yang meranglrumi 41.59010 daripada jumlah spesies serangga (Mohamed 

Salleh, 1983). 

Badan Lepidoptera terdiri daripada tiga bahagian yang dikenali sebagai kepala, 

torak dan abdomen (Mohamed Salleh, 1983). Pada kepala, terdapat sepasang antena 

bersegmen, mata kompaun dan tiub penghisap bergelung panjang atau proboskis. 

Bahagian torak terdapat sepasang kepak yang cantik dan tiga pasang kaki. Abdomen 

menyimpan organ pencernaan, perkumuhan dan pembiakan (Corbet & Pendlebury, 1992). 

2.2 Perbe'Laan antara kupu-kupu dan rama-rama. 

Pada umumnya, rama-rama adalah serangga noktumal dan kupu-kupu pula merupakan 

serangga diurnal (Fleming, 1983). Ini kerana kebanyakan kupu-kupu aktif pada waktu 

siang, manakala kebanyakan rama-rama pula keluar pada waktu malam dan mudah 

tertarik pada cahaya lampu (Smart, 1991). 

Antena kupu-kupu berbentuk lurus (filiform) dan mempunyai palu iaitu membulat 

pada bahagian hujung atau menebal menuju ke tepi, bagi rama-rama pula antenanya 

adalah pelbagai tetapi tidak berpalu di hujungnya (Corbet & Pendlebury, 1992). 

Semasa re~ kepak kupu-kupu dilipat ke belakang badan secara menegak,tetapi 

rama-rama membuka kepak secara horizontal (Y ong, 1984). Selain itu, perbezaan wujud 

dari segi kepak. Pada belakang rama-rama, terdapat rerambut (frenulum), yang 

memegang kedua-dua kepaknya menjadi kaku (Corbet & Pendlebury, 1992). Ini kerana 

frenulum ini akan terselit pada satu struktur seakan cangkuk yang dinamai retinakulum 

pada bahagian ventral kepak depan. Bagi kupu-kupu pula, pelekatan kepak belakang dan 

kepak depan tidak mela1ui alat berstruktur yang sedemikian, tetapi kepak depan yang 

bertindihan dengan kepak belakang (Maryati & Nordin, 1999). Kepak belakang Iebih 

panjang dan kuat untuk menyokong kepak depan semasa terbang (Carter, 1992). Corbet 

& Pendlebury (1992) pula menyatakan bahawa kepak depan dan belakang kupu-kupu 

boteh bergerak berasingan. 

Walau bagaimanapun, terdapat beberapa pengecualian bagi ciri-ciri umum 

tersebut (Corbet & Pendlebury, 1992). Contohnya, kupu-kupu dari famili Hesperiidae 

yang mempWlyai antenna berbentuk cangkuk di hujung dan terpisah jauh dari dasar 

antenna. Semasa rehat pula, kepak depan akan rapat pada bahagian torak, sementara 

kepak belakang terentang mengufuk (Y ong, 1984). 

Oleh itu, sekiranya wujud kekeliruan untuk melakukan perbezaan antara kupu­

kupu dan rama-rama, ciri-ciri yang mudah dilihat, contohnya, bentuk antenna samada 

berpalu atau tidak berpalu,juga boleh digunakan (Corbet & Pendlebury~ 1992). 

2.3 Pengkelasan kupu-kupu 

Pengkelasan kupu-kupu daripada peringkat asas hingga ke tahap famili mengikut Corbet 

& Pendlebury (1992) adalah seperti yang berik.ut:-

Alam : Animalia 

Filum : Arthropoda 

KeIas : Insekta 

Order : Lepidoptera 

Suborder (Kumpulan) : 1. Rhopalocera (Kupu-kupu) 

2. Heterocera (Rama-rama) 

Jadual2.1 Pengkelasan superfamili dan famili kupu-kupu. 

Superfamili Papilionoidea (Kupu-kupu Hesperiioidea (Skippers) 

sebenar) 

Famili 1. Papilionidae 1. Hesperiidae 

2. Pieridae 2. Megathymiidae· 

3. Danaidae 

4. Satyridae 

5. Nymphalidae 

6. libytheidae 

7. Stygidae· 

8. Riodinidae 

9. Lycaenidae 

Famili bertanda • tidak terdapat di Malaysia. 

Terdapat banyak percanggahan pendapat bagaimana kupu-kupu perlu dikelaskan. 

Punca utamanya berkaitan dengan kedudukan sesuatu famili atau subfamili. Sebenarnya 

perselisihan ini ada1ah berasaskan daripada penilaian yang dibuat terhadap kepentingan 

relatif ciri-ciri anatomi (Mahadimenakbar, 1997). 

Ahli-ahli biologi ada1ah tertarik untuk membuat pengkelasan kupu-kupu 

berdasarkan hubungan evolusi (filogenetik), tetapi tiada rekod yang menyatakannya dan 

kebanyakkan yang telah ditulis hanya merupakan spekulasi sahaja (Owen, 1971). 

